
Ватăлнăçемĕн ватăлсах пыратпăр,

Тĕнче хапхи пĕчĕкленсе тăвăрланать.

Çапах та чăнлăх пурнăçра шыратпар,

Тем тĕрлĕ сăрăпа пуласлăх сăрланать.



Вăйсем куллен-кун катăлсах пыраççĕ,

Çапах утатпăр малалла та малалла.

Чĕре тапать, куçсем çаплах кураççĕ,

Тем чухлĕ ырă ĕç халь пирĕн тумалла.



Хăлат çӳл тӳпере вылянине куçлатпăр.

Вĕçесчĕ тетпĕр ун пекех тепре.

Тăван çĕршывшăн çĕнĕ ĕç пуçлатпăр,

Тӳпе-Атте, вăй-хал парсам пире.



Кашни ĕçе çĕршывăма пиллетпĕр,

Юратнă халăх — пирĕн талисман.

Инçе çĕре кайсассăн та килетпĕр

Часрах çуралнă кĕтессе, тăван.



Эппин, ĕçлер ватăлнине пăхмасăр

Куç курнă чух, чĕремĕр тапнă чух.

Нимле йывăрлăха, терте пăхмасăр

Çитес çĕре çитме вăй-хал тупайнă чух.

